
蕭子顯 代美女篇

春月二首

作者：王筠

王筠 秋夜二首

↑ 返回《玉臺新詠》

其一

日照鴛鴦殿　　萍生雁鶩池

遊塵隨影入　　弱柳帶風垂

青骹逐黃口　　獨鶴慘覊雌

同衾遠遊說　　結愛久生離

於今方溘死　　甯須萱草枝

其二

菤葹心未發　　蘼蕪葉欲齊

春月

春蠶方曳緒　　新燕正銜泥

野雉呼雌雊　　庭禽挾子棲

從君客梁後　　方晝掩春閨

山川隔道里　　芳草徒萋萋

此作品在全世界都属于公有领域，因为作者逝世已经超过100年，且作品于1931年1月1日

之前出版。

